
 
ᐃᓄᓕᕆᔨᒃᑯᑦ 

ᐃᓐᓇᐃᑦ/ᐃᓐᓇᕐᓄᑦ ᐃᓗᕕᖅᑕᐅᔪᓄᑦ ᐃᑲᔫᑎᓄᑦ ᑐᒃᓯᕋᐅᑎ 

ᐃᓱᓕᕝᕕᒃᓴᖓ:  ᒫᔾᔨ 31, 2025 
 

 
ᐊᑐᐊᒐᑦ ᑎᑎᕋᖅᓯᒪᓂᖏᑦ  
 
ᐃᓄᓕᕆᔨᒃᑯᑦ, ᐱᔪᓐᓇᕐᓂᖃᖅᑎᑕᐅᓪᓗᑎᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ, ᐊᑐᐃᓐᓇᐅᑎᑦᑎᔪᓐᓇᖅᑐᑦ 
ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐊᐃᑉᐸᕐᒥᓄᑦ ᕿᒪᒃᑕᐅᔪᓄᑦ ᐃᓚᒌᓄᑦ ᐃᑲᔫᑎᒃᓴᑦ ᐃᓗᕕᖅᑕᐅᔾᔪᑎᓄᑦ ᐊᑭᓕᖅᓱᕆᐊᓕᖕᓄᑦ 
ᐃᓐᓇᑐᖃᕐᓄᑦ/ᐃᓐᓇᕐᓄᑦ ᐃᑲᔫᓯᐊᖅᐸᒃᑐᓄᑦ ᐃᑦᑐᖅᓯᐅᑎᓄᑦ ᓇᓂᕈᓘᔭᖅ ᓄᓇᕗᒻᒥ.  

 
ᑐᙵᕕᖏᑦ  
 
ᐅᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓂᖓ:  
 

1. ᑕᒪᕐᒥᒃ ᑲᒪᒋᔭᕆᐊᖃᖅᑕᖏᑦ ᐊᒻᒪ ᐱᓕᕆᐊᒃᓴᓕᒫᑦ ᑐᑭᓯᓇᑦᑎᐊᖅᑐᒥᒃ, ᐊᒻᒪᓗ ᐱᓕᕆᐊᖑᓂᖏᑦ 
ᐅᒃᑯᐃᖓᓪᓗᑎᒃ ᑕᑯᒃᓴᐅᓪᓗᑎᒃᓗ ᓄᓇᕗᒻᒥᐅᓄᑦ. 

 
2. ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ ᒪᓂᒪᑎᑕᐅᔪᑦ ᐱᓕᕆᕝᕕᖕᓂᑦ ᑭᒡᒐᖅᑐᐃᓂᐊᖅᑐᑦ ᐱᒻᒪᕆᐅᔪᓂᑦ, ᖃᐅᔨᒪᔭᓂᑦ, 

ᐅᐱᒋᔭᓂᑦ ᐃᓕᖅᑯᓯᓪᓗ ᐊᔾᔨᒌᙱᓐᓂᖏᓐᓂᑦ ᓄᓇᕗᒻᒥᐅᑦ. 
 

3. ᐱᓕᕆᕝᕕᐅᔪᖅ ᐊᖏᖅᓯᒪᖕᒪᑦ ᐃᓄᐃᑦ ᖃᐅᔨᒪᑐᖃᖏᓐᓂ ᐃᓱᒪᒋᔭᐅᓂᐅᔪᓄᑦ ᐱᔨᑦᓯᕐᓂᕐᒥ (ᐱᔨᑦᑎᕐᑕᐅᓗᑎᒃ 
ᐃᓚᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᖓᓂᑦ), ᐋᔩᖃᑎᒌᖕᓂᖅ (ᐃᓱᒪᓕᐅᖅᐸᒡᓗᑎᒃ ᐅᖃᖃᑎᒌᖕᓂᒃᑯᑦ 
ᐋᔩᖃᑎᒌᖕᓂᒃᑯᓪᓗ), ᐊᒻᒪᓗ ᐱᓕᕆᖃᑎᒌᖕᓂᖅ (ᐱᓕᕆᖃᑎᒌᖕᓂᖅ ᐊᑕᐅᓰᓐᓇᕐᒧᑦ ᐱᔾᔪᑕᐅᔪᒧᑦ). 

 
4. ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ ᐃᑲᔪᖅᑐᐃᓂᐊᖅᑐᑦ ᐃᓅᖃᑎᒌᑦᑎᐊᕐᓂᕐᒧᑦ (ᐃᒃᐱᒋᔭᖃᑦᑎᐊᕐᓂᖅ ᐊᓯᒥᓂᒃ, 

ᐃᓅᖃᑎᖃᖅᐸᖕᓂᕐᒧᑦ, ᑲᒪᒋᔭᖃᑦᑎᐊᕐᓂᕐᓗ ᐃᓄᖕᓂᒃ) ᐃᑲᔪᕐᓂᒃᑯᑦ ᐃᓄᖕᓂᑦ, ᐃᓚᒌᓂᑦ, ᓄᓇᓕᖕᓂᓪᓗ 
ᑲᒪᒋᔭᖃᕐᓗᑎᒃ ᐋᓐᓂᐊᖅᑕᐃᓕᒪᓂᕐᒧᑦ, ᖃᓄᐃᙱᑦᑎᐊᕐᓂᕐᒧᓪᓗ ᐃᒻᒥᓂᒃ ᐱᓕᕆᔪᓐᓇᑦᑎᐊᕐᓂᕐᓗ. 

 
 
ᐊᑐᖅᑕᐅᓂᖓ 
 
ᐊᑐᐊᒐᖅ ᐊᑐᖅᑕᐅᓂᐊᖅᐳᖅ ᓄᓇᕗᒥᐅᓄᑦ ᐅᑭᐅᓕᖕᓄᑦ 60-ᓂᒃ ᐅᖓᑖᓄᓪᓘᓐᓃᑦ ᐱᔪᓐᓇᖅᑎᑕᐅᔪᓄᑦ 
ᐃᑦᑐᖅᓯᐅᑎᓄᑦ ᐃᑲᔫᓯᐊᓂᒃ ᑐᓂᔭᐅᒃᑲᓐᓂᖅᐸᒃᑐᓂᒃ ᑮᓇᐅᔭᓕᐅᕐᓂᕐᒧᑦ ᐃᑲᔫᓯᐊᖑᕙᒃᑐᓂᒃ ᐅᕝᕙᓘᓐᓃᑦ 
ᐊᐃᑉᐸᕆᔭᐅᔫᑉ ᑐᓂᔭᐅᒃᑲᓐᓂᖅᐸᒃᑐᓂᒃ ᑲᓇᑕᒥ ᒐᕙᒪᒃᑯᓐᓂ.  

 
ᑐᑭᖏᑦ 
 
ᐃᓗᕕᖅᑕᐅᓂᐊᖅᑐᑦ 
ᐃᓅᔪᓐᓃᖅᑐᒥᒃ ᐃᓗᕕᕐᒧᐊᖅᓯᔪᖃᕐᓗᓂ ᓄᓇᒧᑦ.  
 
ᐃᓄᒃᑐᑦ  
ᐱᔾᔪᑎᖃᖅᑐᑦ ᐃᓄᐃᓐᓇᖅᑐᑦ ᐃᓗᐊᓂ ᖃᓂᒋᔮᓂᓪᓘᓐᓃᑦ ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, ᕿᙵᐅᑦ ᐊᒻᒪ ᐅᒥᖕᒪᖅᑑᖅ, 
ᐃᓄᒃᑎᑑᖅᑐᓪᓗ ᐃᓗᐊᓂ ᖃᓂᒋᔮᓂᓪᓘᓐᓃᑦ ᓄᓇᓕᖕᓂᑦ  
 
ᑐᓂᔭᐅᔪᖅ  



 
ᐃᓄᓕᕆᔨᒃᑯᑦ 

ᐃᓐᓇᐃᑦ/ᐃᓐᓇᕐᓄᑦ ᐃᓗᕕᖅᑕᐅᔪᓄᑦ ᐃᑲᔫᑎᓄᑦ ᑐᒃᓯᕋᐅᑎ 

 ᒪᒃᐱᖅᑐᒐᖅ 2 4−ᖓᓂᑦ 
ᐃᓱᓕᕝᕕᒃᓴᖓ:  ᒫᔾᔨ 31, 2025 
 

ᐃᓚᒋᔭᖅ ᐃᓅᔪᓐᓃᖅᑐᒧᑦ ᑮᓇᐅᔭᖅᑖᖅᑎᑕᐅᓲᖅ ᑕᕝᕘᓇ ᐊᑐᐊᒐᖅᑎᒍᑦ.  
 
ᐃᓐᓇᑐᖃᖅ/ᐃᓐᓇᖅ 
ᓄᓇᕗᒻᒥᐅᑦ ᐊᕐᕌᒍᓖᑦ 60−ᓂᒃ ᐅᖓᑖᓂᓪᓘᓐᓃᑦ. 
 
ᐱᔪᓐᓇᐅᑎᖃᕐᓂᖅ ᓵᑕᐅᔪᓐᓇᕐᓂᕐᓗ  
 
ᓯᕗᓕᖅᑎᒃᑯᑦ ᑲᑎᒪᔨᖏᑦ  
ᓯᕗᓕᖅᑎᒃᑯᑦ ᑲᑎᒪᔨᖏᑦ ᐊᖏᕋᔭᖅᑐᑦ ᐱᓕᕆᐊᒃᓴᖏᓐᓂ ᒪᓕᒐᖏᓐᓂ ᖃᓄᑐᐃᓐᓇᕐᓗ ᓂᕆᐅᒋᔭᐅᔪᓂ ᑕᕝᕙᓂ 
ᐊᑐᐊᒐᕐᒥᑦ.  
 
ᒪᓕᒐᓕᐅᕐᕕᒃ  
ᒪᓕᒐᓕᐅᕐᕕᒃ ᐊᖏᖅᓯᕙᒃᐳᑦ ᐊᐃᑦᑑᓯᐊᓂᑦ ᐃᑲᔫᓯᐊᓂᓪᓗ ᑮᓇᐅᔭᖅᑐᕈᑎᒃᓴᓂᑦ ᐃᓄᓕᕆᔨᒃᑯᓐᓄᑦ.  
 
ᐱᓕᕆᐊᑦ ᑲᒪᒋᔭᒃᓴᓪᓗ  
 
ᒥᓂᔅᑕ  
ᒥᓂᔅᑕ ᐃᓄᓕᕆᔨᒃᑯᑦ ᓵᑕᐅᔪᓐᓇᖅᐳᖅ ᓯᕗᓕᖅᑎᒃᑯᑦ ᑲᑎᒪᔨᖏᓐᓂ ᐊᑐᓕᖅᑎᑕᐅᓂᖓᓂ ᑖᔅᓱᒥᖓ ᐊᑐᐊᒐᕐᒥᑦ. ᒥᓂᔅᑕ 
ᑎᓕᓯᔪᓐᓇᖅᑐᖅ ᐱᔪᓐᓇᕐᓂᖃᖅᑎᑦᑎᓗᓂ ᐊᖏᕈᓐᓇᖅᑎᑦᑎᓗᓂ ᐱᕕᖃᖅᑎᑦᑎᔾᔪᑕᐅᔪᓄᑦ ᐊᑐᐊᒐᕐᒧᑦ ᒥᓂᔅᑕᐅᑉ 
ᑐᒡᓕᐊᓄᑦ.  
 
ᒥᓂᔅᑕᐅᑉ ᑐᒡᓕᐊ  
ᒥᓂᔅᑕᐅᑉ ᑐᒡᓕᐊ ᐃᓄᓕᕆᔨᒃᑯᓐᓄᑦ ᑲᒪᖃᑦᑕᖅᐳᑦ ᒥᓂᔅᑕᐅᑉ ᐊᐅᓚᑕᖓᓂ ᑖᒃᑯᑎᒎᓇᖅ ᐊᑐᐊᒐᖅᑎᒍᑦ.   
 
ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ  
ᒥᓂᔅᑕᐅᑉ ᑐᒡᓕᐊ ᐃᓄᓕᕆᔨᒃᑯᓐᓄᑦ ᑲᒪᖃᑦᑕᖅᐳᖅ ᒥᓂᔅᑕᐅᑉ ᐊᐅᓚᑕᖓᓂ ᑖᒃᑯᓇᓂ ᐊᑐᐊᒐᕐᓂᒃ  
 
 
ᒪᓕᒋᐊᓖᑦ  
 
ᐊᔪᙱᑎᑕᐅᔪᑦ  
 

a) ᐊᔪᙱᑎᑕᐅᔪᑦ ᑖᒃᑯᑎᒎᓇᖅ ᐊᑐᐊᒐᖅᑎᒍᑦ ᑭᒡᓕᖃᖅᑎᑕᐅᕗᖅ ᓄᓇᕗᒥᐅᑕᑐᐊᓄᑦ, ᐃᓗᕕᖅᑕᐅᓂᖅ 
ᓄᓇᕗᒻᒥ, ᐅᑭᐅᓕᖕᓄᑦ 60-ᓂᒃ ᐅᖓᑖᓄᓐᓘᓐᓃᑦ ᐊᔪᙱᓪᓗᑎᒡᓗ ᐃᑦᑐᖅᓯᐅᑎᓄᑦ ᐃᑲᔫᓯᐊᕐᓂᕐᒧᑦ ᐊᒻᒪ 
ᑐᓂᔭᐅᒃᑲᓐᓂᖅᐸᒃᑐᓂᒃ ᑮᓇᐅᔭᓕᐅᕐᓂᕐᒧᑦ ᐃᑲᔫᓯᐊᖑᕙᒃᑐᓂᒃ ᐅᕝᕙᓘᓐᓃᑦ ᐊᐃᑉᐸᕆᔭᐅᔫᑉ 
ᑐᓂᔭᐅᒃᑲᓐᓂᖅᐸᒃᑐᓂᒃ ᑲᓇᑕᒥ ᒐᕙᒪᒃᑯᓐᓂ.   
 

b) ᐊᑭᖓ $6000 ᐃᓱᒋᔭᐅᖁᔭᐅᕗᖅ ᐃᓗᕕᖅᑕᐅᓂᐊᖅᑐᓄᑦ ᐊᑭᖓᓄ. ᐃᓚᐅᙱᑦᑐᖅ ᐃᓗᕕᕐᒧᑦ ᓇᓗᓇᐃᒃᑯᑕᑉ 
ᐊᑭᖓ. ᐅᑯᓂᖓ ᐊᑭᓕᖅᓯᔪᓐᓇᖅᑐᑦ: 

a. ᑎᒥᖓ ᐱᕙᒌᔭᕐᑕᐅᑎᓪᓗᒍ  
b. ᑎᒥᐊ ᐊᒡᔭᖅᑕᐅᓂᖓ ᓄᓇᕗᒻᒥᑦ ᓄᓇᓕᖕᓂᑦ ᐃᓗᕕᖃᕐᕕᖕᒧᑦ  
c. ᐊᑭᑭᓛᖅ ᐃᓗᕕᖅ ᐊᑐᐃᓐᓇᐅᔪᖅ  
d. ᐃᓗᕕᐅᑉ ᓇᓗᓇᐃᒃᑯᑕᖓ 



 
ᐃᓄᓕᕆᔨᒃᑯᑦ 

ᐃᓐᓇᐃᑦ/ᐃᓐᓇᕐᓄᑦ ᐃᓗᕕᖅᑕᐅᔪᓄᑦ ᐃᑲᔫᑎᓄᑦ ᑐᒃᓯᕋᐅᑎ 

 ᒪᒃᐱᖅᑐᒐᖅ 3 4−ᖓᓂᑦ 
ᐃᓱᓕᕝᕕᒃᓴᖓ:  ᒫᔾᔨ 31, 2025 
 

e. ᐱᓕᕆᐊᖑᓂᖓᓄ ᐊᑭᓕᒃᑲᓐᓂᕆᐊᓖᑦ  
 

c) ᐱᓕᕆᕝᕕᐅᔪᖅ ᐱᓕᕆᔾᔪᑎᓂᑦ ᐃᓕᓯᓯᒪᓂᐊᖅᑐᖅ ᕿᒥᕐᕈᔭᐅᓂᐊᕐᓗᑎᒃ ᐱᔪᓐᓇᖅᑐᑦ ᑐᒃᓯᕋᖅᑐᓕᒫᑦ.  
 

 
 
 
 
ᑕᒪᐃᓐᓂᒃ ᖃᓄᐃᓕᖓᓂᖏᑦ 
  
a) ᑐᓂᔭᐅᔪᑦ ᐊᑎᓕᐅᕆᐊᓕᑦ ᐊᖏᕈᑎᒥᑦ ᑎᑎᖅᑲᒥᑦ ᐊᑭᓕᖅᑕᐅᓚᐅᖅᑳᕋᓂ. ᐊᖏᕈᑎᑦ ᐊᑎᓕᐅᖅᑕᐅᔪᓐᓇᖅᐳᑦ 
ᐱᓕᕆᕝᕕᖕᓂᑦ ᑭᒡᒐᖅᑐᐃᔨᓂᑦ ᑎᓕᔭᐅᓯᒪᔪᑦ ᓈᒻᒪᒃᑐᒥ ᑭᒡᓕᐅᔪᒥ ᐊᑎᓕᐅᕈᓐᓇᕐᓂᕐᒥᑦ. 

 
b) ᑐᓂᔭᐅᓂᐊᖅᑐᑦ ᑐᖁᓂᕐᒧᑦ ᓇᓗᓇᐃᒃᑯᑕᒥ ᑐᓂᓯᔭᕆᐊᓕᑦ ᐃᓗᕕᖅᑕᐅᓂᕐᒧᑦ ᐊᑭᓕᒐᒃᓴᒥ ᐊᑭᓕᖅᑕᐅᓂᐊᕐᓗᓂ.  

 
c) ᐅᓇ ᐊᑐᐊᒐᖅ ᑐᕌᖓᔪᖅ ᑕᒪᐃᓐᓄᑦ ᓂᕆᐅᒋᔭᐅᔪᓂ ᐊᑭᓕᐅᑕᐅᓇᔭᖅᑐᓂᑦ ᐱᓕᕆᐊᖅᑎᒍᑦ ᐊᑭᓕᐅᑎᓪᓗ 
ᐊᓯᐊᒎᖅᑐᑦ ᐱᓕᕆᐊᖑᔪᒥ ᒪᓕᒋᐊᓕᖏᓐᓂ ᐊᖏᖅᑕᐅᔭᕆᐊᓕᑦ ᑮᓇᐅᔭᓂᑦ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ. 

 
d) ᐱᓕᕆᕝᕕᐅᔪᖅ ᓇᓗᓇᐃᖅᓯᓂᐊᖅᐳᖅ ᐊᑐᖅᑕᐅᔭᕆᐊᓕᑦ ᐃᓕᓯᒪᓂᖏᓐᓂ ᐊᑭᓖᕙᒍᓐᓃᕐᓗᑎᒃ ᐱᔪᓐᓇᐃᓪᓕᒃᐸᑦ 
ᑮᓇᐅᔭᓪᓗ ᐊᑭᓕᐅᑕᐅᔪᑦ ᑕᒻᒪᕐᓂᒃᑯ ᐅᑎᖅᑎᑕᐅᑦᑎᐊᕐᓗᑎᒃ. 

 
ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓃᑦ  
 
a) ᒪᓕᒐᖅᑎᒎᖅᑐᓕᒫᑦ ᑕᐃᑰᓇ ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒥ ᐊᒻᒪᓗ ᓄᓇᕗᑦ 
ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᑎᕋᖅᓯᒪᔪᑦ ᑐᕌᒐᖃᕆᐊᓖᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔪᓂ 
ᑕᒪᕐᒥᑦ ᐊᐃᑦᑑᓯᐊᑦ ᐃᑲᔪᕈᑏᓪᓗ ᑐᓂᔭᐅᔪᓂ ᐃᓄᓕᕆᔨᒃᑯᓐᓄᑦ. 
 

b) ᐊᕐᕌᒍᓕᒫᒧᑦ ᑮᓇᐅᔭᑦ ᐊᑐᖅᑐᒃᓴᑦ ᑖᒃᑯᓄᖓ ᐃᑲᔫᑎᓄᑦ $200,000−ᖑᕗᑦ.  
 

c) ᑮᓇᐅᔭᖅᑖᖅᑎᑕᐅᓯᒪᔪᑦ ᑭᖑᓂᐊᒍᑦ ᑮᓇᐅᔭᖅᑖᖅᑎᑕᐅᒃᑲᓐᓂᙱᑐᐃᓐᓇᕆᐊᖃᖅᐳᑦ. ᑮᓇᐅᔭᖃᖅᑎᑕᐅᓂᖅ 
ᐊᒡᒋᖅᑐᓄᑦ ᐊᕐᕌᒍᓄᑦ ᐊᑐᐃᓐᓇᕈᖅᑎᑕᐅᓲᖑᕗᑦ ᑮᓇᐅᔭᑦ ᓈᒻᒪᒃᑳᖓᑕ.   

 
c) ᒪᓕᒋᐊᓕᑦ ᑕᕝᕙᓂ ᐊᑐᐊᒐᒥᑦ, ᓄᓇᕗᑦ ᒐᕙᒪᒃᑯᑦ ᓵᑕᐅᔪᓐᓇᕐᓂᖏᑦ ᑭᒡᓕᖃᖅᑐᑦ ᐊᑭᖓᓄᑦ ᑮᓇᐅᔭᑦ 
ᐊᖏᖅᑕᐅᓯᒪᔪᒧᑦ. ᑕᐃᒪᐃᓐᓂᖓᓄᑦ, ᓄᓇᕗᑦ ᒐᕙᒪᒃᑯᖏᑦ ᑲᒪᒋᔭᖃᔾᔮᙱᑦᑐᑦ ᑐᖓᐅᑕᓂᑦ ᐊᑭᓕᒃᓴᓕᐊᓂᒡᓘᓐᓃᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐃᑲᔫᓯᐊᖅᑐᒧᑦ.  

 
ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ  
 
ᑮᓇᐅᔭᖃᕐᓂᒧᑦ ᓱᓇᒃᑯᑖᑦ ᐱᓯᒪᔭᐅᔭᕆᐊᓖᑦ ᐊᑐᖅᖢᑎᒃ ᑖᔅᓱᒥᖓ ᐊᑐᐊᒐᕐᒥᒃ ᑕᐃᒪᐃᓕᖓᓂᐅᔪᑦ ᐊᖏᑦᑕᐅᓂᕐᒧᑦ 
ᒪᓕᒐᓕᐅᕐᕕᖕᒥᑦ ᐊᒻᒪᓗ ᐊᑐᐃᓐᓇᐅᓂᖏᑦ ᑮᓇᐅᔭᑦ ᓈᒻᒪᒃᑐᒥᑦ ᑮᓇᐅᔭᖅᑑᑎᓄᑦ. 
 
ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᑦ  
 



 
ᐃᓄᓕᕆᔨᒃᑯᑦ 

ᐃᓐᓇᐃᑦ/ᐃᓐᓇᕐᓄᑦ ᐃᓗᕕᖅᑕᐅᔪᓄᑦ ᐃᑲᔫᑎᓄᑦ ᑐᒃᓯᕋᐅᑎ 

 ᒪᒃᐱᖅᑐᒐᖅ 4 4−ᖓᓂᑦ 
ᐃᓱᓕᕝᕕᒃᓴᖓ:  ᒫᔾᔨ 31, 2025 
 

ᐊᑐᐊᒐᕐᒦᑦᑐᑦ ᑐᑭᓕᐅᖅᑕᐅᒋᐊᖃᙱᑦᑐᑦ ᑭᒡᓕᖃᖅᑎᑦᑎᔾᔪᑕᐅᓪᓗᓂ ᐱᔪᓐᓇᕐᓂᖓᓐᓂᒃ ᓯᕗᓕᖅᑏᑦ ᑲᑎᒪᔨᖏᑦᑕ 
ᖃᓄᖅᑑᕈᑎᖃᕐᓂᕐᒧᑦ ᐊᐅᓚᔾᔭᒋᐊᕈᑎᖃᕐᓂᕐᒧᓪᓘᓐᓃᑦ ᐊᒃᑐᐊᔪᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᐃᑦᑑᓯᐊᑦ ᐃᑲᔪᕈᑏᓪᓗ 
ᓯᓚᑖᒍᑦ ᐱᔪᓐᓇᑎᑦᑎᔾᔪᑕᐅᔪᑦ ᐊᑐᐊᒐᕐᒥ.  
 
ᐃᓱᓕᑎᓪᓗᒍ  
 
ᑖᓐᓇ ᐊᑐᐊᒐᖅ ᖃᓄᐃᓕᐅᕈᑕᐅᔪᑦ ᐊᒃᑐᐃᓂᖃᕐᓂᐊᖅᑐᖅ ᐅᓪᓗᖓᓂ ᐊᑎᓕᐅᖅᑕᐅᒍᓂ ᒫᔾᔨ 31, 
2025−ᖑᕋᓱᖕᓂᖓᓂ.  

 
 
 

 
 
ᓯᕗᓕᖅᑎ 


	ᐃᓄᓕᕆᔨᒃᑯᑦ, ᐱᔪᓐᓇᕐᓂᖃᖅᑎᑕᐅᓪᓗᑎᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ, ᐊᑐᐃᓐᓇᐅᑎᑦᑎᔪᓐᓇᖅᑐᑦ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐊᐃᑉᐸᕐᒥᓄᑦ ᕿᒪᒃᑕᐅᔪᓄᑦ ᐃᓚᒌᓄᑦ ᐃᑲᔫᑎᒃᓴᑦ ᐃᓗᕕᖅᑕᐅᔾᔪᑎᓄᑦ ᐊᑭᓕᖅᓱᕆᐊᓕᖕᓄᑦ ᐃᓐᓇᑐᖃᕐᓄᑦ/ᐃᓐᓇᕐᓄᑦ ᐃᑲᔫᓯᐊᖅᐸᒃᑐᓄᑦ ᐃᑦᑐᖅᓯᐅᑎᓄᑦ ᓇᓂᕈᓘᔭᖅ ᓄᓇᕗᒻᒥ.

